REZIME RADA

     Najveći dio srebreničke turističke ponude je bio baziran na njenim prirodnim ljepotama i ekološki sačuvanom rezervatu od štetnih industrijskih i ljudskih zagađenja, a krase je brdsko-planinski reljef, povoljna klima, raznovrstan biljni i životinjski svijet, mnogobrojni vodotoci, mineralni izvori, koji kroz vulkansko tlo upijaju sve minerale u takvom omjeru da su kao takvi već spremni za ljudsku upotrebu što je kuriozitet u svijetu. Srebrenica sa svojom okolinom spada među najznačajnija mjesta u Bosni i Hercegovini, kako po svojoj davnoj prošlosti i tradiciji, tako i po raznolikosti svojih prirodnih bogatstava. U našem narodu postoji oduvijek vrlo široka primjena ljekovitog bilja. Historija zdravstvene kulture, gdje ulazi i primjena ljekovitog i aromatskog bilja u našoj zemlji i na Balkanu je vrlo zanimljiva sa stanovišta istraživača. Na našim prostorima se osjećaju još uvijek uticaji Istoka i Zapada, narodne medicine iz raznih regiona, a to ima duboke korijene u recepturama raznih narodnih lijekova. Kroz ovu našu surovu historijsku prošlost većina srebreničkog stanovništva je bilo primorano da u većini slučajeva traži lijeka u prirodi i da samim time otkriva i primjenjuje mnoge ljekovite biljke.

     S obzirom da prirodna bogatstva i ljepote Srebrenice čine jedinstvene posebnosti geološkog sastava i geneze nastanka grada najveći dio srebreničke turističke ponude je bio baziran na njenim prirodnim ljepotama i ekološki sačuvanom rezervatu od štetnih industrijskih i ljudskih zagađenja, a krase je brdskoplaninski reljef, povoljna klima, raznovrstan biljni i životinjski svijet, mnogobrojni vodotoci, mineralni izvori koji kroz vulkansko tlo upijaju sve minerale u takvom omjeru da su kao takvi već spremni za ljudsku upotrebu što je kuriozitet u svijetu. 

 O svemu ovome, ali i o karakteristikama srebreničkog stanovništva, o njihovom znanju, lijekovima, ljubavi prema prirodi možete pročitati na sledećim stranicama.

